
Nd. 3. Frumvarp til íþróttalaga. [3. mál]
(Lagt fyrir Alþingi á 75. löggjafarþingi, 1955.)

I. KAFLI
Um stjórn íþróttamála.

1. gr.
Í lögum þessum merkja Íþróttir hvers konar líkamsæfingar. er stefna að því

að auka heilbrigði manna og hreysti, líkamsfegurð, vinnuþrek og táp.

2. gr.
Menntamálaráðuneytið hefur yfirumsjón aUra íþróttamála að því leyti, er

ríkið lætur þau til sín taka. Til aðstoðar ráðuneytinu um stjórn og framkvæmd
íþróttamála er íþróttafulltrúi og íþróttanefnd.



3. gr.
Íþróttafulltrúi skal hafa alhliða þekkingu um íþróttamál og auk þess þekkingu

á sviði almennra uppeldismála. Hann skal ráðinn af menntamálaráðherra, að
fengnum tillögum íþróttanefndar, og greiðast laun hans úr ríkissjóði. Skipa má
hann í embættið eftir þrjú ár, að fengnum tillögum nefndarinnar.

Íþróttafulltrúi skal hafa á hendi þessi störf:
1. Að hafa umsjón með íþróttastarfsemi í skólum.
2. Að vinna að útbreiðslu og efling íþrótta í landinu.
3. Að gera tillögur um framkvæmdir til eflingar íþróttum og hafa eftirlit með

slíkum framkvæmdum.
4. Að veita íþróttafélögum og einstaklingum leiðbeiningar og aðstoð varðandi

íþróttamál.
5. Að safna skýrslum um íþróttastarfsemi í landinu.
6. Að gera tillögur um úthlutun fjár úr íþróttasjóði.
i. Annað það, sem honum er falið í lögum þessum eða verður falið með reglu-

gerðum, er settar kunna að verða samkvæmt þeim.
Ráðherra setur íþróttafulltrúa erindisbréf.

4. gr.
Íþróttanefnd skal skipuð þremur mönnum og jafnmörgum til vara. Mennta-

málaráðherra skipar íþróttanefnd, og skal einn nefndarmanna skipaður samkvæmt
tillögum stjórnar Íþróttasambands Íslands, en annar samkvæmt tillögum stjórnar
Ungmennafélags íslands. A sama hátt skal skipa varamenn. Íþróttanefndin er
skipuð til þriggja ára í senn. Nefndarmenn allir skulu vera búsettir í Reykjavík
eða nágrenni hennar.

Íþróttanefnd tekur eigi laun fyrir starfa sinn, en útlagðan kostnað fær hún
greiddan úr ríkissjóði. Kostnað við sérfræðilega aðstoð skal þó greiða úr íþrótta-
sjóði.

Íþróttanefnd stjórnar íþróttasjóði og úthlutar fé úr honum eftir fyrirmælum
laga þessara. Að öðru leyti skal nefndin hafa á hendi þessi störf:
1. Að vinna að eflingu íþróttamála, og getur hún gert tillögur um allt, sem að

þeim lýtur.
2. Að vinna ásamt íþróttafulltrúa að því að koma skipulagi á íþróttamál í landinu.
3. Annað það, sem henni er falið í lögum þessum eða verður falið með reglu-

gerðum, sem settar kunna að verða samkvæmt þeim.
Íþróttafulltrúi á sæti á fundum íþróttanefndar, en á þar eigi atkvæðisrétt

nema hann sé skipaður í nefndina. Afl atkvæða ræður úrslitum mála í íþrótta-
nefnd.

II. KAFLI
Um íþróttasjóð.

5. gr.
Alþingi veitir árlega fé í sjóð til eflingar íþróttum í landinu, eða sér honum

fyrir öruggum tekjum á annan hátt. Nefnist hann íþróttasjóður.

6. gr.
Styrkveitingar úr íþróttasjóði skulu miða að því að bæta skilyrði til íþrótta-

iðkana, og skal áherzla lögð á, að þær komi að sem almennustum notum.
Styrki má veita til:

1. Hvers konar mannvirkja og tækja, sem miða að bættum skilyrðum til íþrótta-
iðkana, einkum efniskaupa og aðstoðar iðnaðarmanna.

2. Til íþróttakennslu og námskeiða.
3. Til útbreiðslu íþrótta og aukinnar íþróttamenntunar.

Þó má eigi veita styrki til íþróttamóta, kappleika eða kaupa á verðlauna-
gripum. Enn fremur er óheimilt að veita styrki til greiðslu annars rekstrarkostn-
aðar einstakra félaga en kostnaðar við íþróttakennslu. Þá er og óheimilt að veita
styrki til fastrar íþróttakennslu i almennum skólum og til ferðalaga.

7. gr.
Þessir aðilar geta notið styrks úr íþróttasjóði :

1. Íþróttasamband Íslands (1. S. Í.), Ungmennafélag Íslands (U. M. F.1.), svo og
félög og félagasambönd innan vébanda þeirra.

2. Bæjar-, sveitar- eða sýslufélög.
3. Samtök þeirra aðila, sem getur í 1. og 2. tölul. þessarar greinar, svo sem

íþróttasamtök slík, er ræðir um í 21. gr. laga þessara.

8. gr.
Umsóknir um styrk úr íþróttasjóði skulu sendar íþróttanefnd samkvæmt

reglum, er hún setur.
Við úthlutun úr sjóðnum skal taka tillit til þessa:

1. Hve almenna íþróttalega, heilbrigðis- og félagslega þýðingu úthlutunin getur haft.
2. Að styrkurinn dreifist með tímanum sem jafnast um landið samkvæmt fólks-

fjölda.
3. Að hve miklu leyti félögin standa undir rekstrarkostnaði sínum með iðgjöldum

félagsmanna.
4. Að hliðstæð íþróttamannvirki njóti jafns hundraðshluta styrks miðað við

stofnkostnað, og getur styrkveiting numið allt að 40 af hundraði.

9. gr.
Nú vill einhver þeirra aðila, sem taldir eru í 7. gr., koma upp íþróttamannvirki

og fá til þess styrk úr íþróttasjóði, og þarf þá samþykki íþróttanefndar um gerð
mannvirkisins og staðsetningu þess.

Skylt er íþróttanefnd að láta aðilum ókeypis í té allar leiðbeiningar og sérfræði-
lega aðstoð um gerð íþróttamann virkja. Gerð íþróttatækja. sem styrkur er veittur
til, er háð samþykki íþróttafulltrúa.

10. gr.
Setja skal reglugerð um mannvirki þau, er styrks hafa notið eða njóta úr

íþróUasjóði, og skal hún staðfest af menntamálaráðuneytinu. Í reglugerðinni skulu
vera ákvæði um stjórn mannvirkisins, viðhald og notkun.

Mannvirki, sem styrkt eru úr sjóðnum, skulu vera til almennra afnota eftir því,
sem við verður komið, en eigi má nota þau til neins þess, sem brýtur í bága við
afnot þeirra til íþrótta.

III. KAFLI
Um íþróttir í skólum.

11. gr.
Í öllum skólum landsins skulu íþróttir iðkað ar eftir því, sem mælt er fyrir

lögum þessum, eða reglugerðum, er ráðherra setur samkvæmt þeim.

12. gr.
Barnaskólum í kaupstöðum og kauptúnum með 400 íbúum eða fleiri, öllum æðri

skólum og nýbyggðum heimavistarskólum skal séð fyrir hæfu húsnæði með heitu
og köldu baði og nauðsynlegum áhöldum til íþróttakennslu og er hvort tveggja
háð úrskurði íþróttafulltrúa. í barnaskólum í sveitum og kauptúnum með færri en
400 íbúum skal temja nemendum þær fimleikaæfingar, sem við verður komið i

húsnæði skólanna, enda sé eigi völ á öðru húsnæði betra. Allir fastir barnaskólar
og æðri skólar skulu hafa til umráða hæfilegt landsvæði eða leikvang til þess að
leika knattleiki og útiíþróttir.

13. gr.
Öll börn í landinu skulu læra sund, nema þau séu óhæf til þess að dómi skóla-

læknis. Höfuðáherzlu skal leggja á að kenna bringu- og baksund og helztu aðferðir
við björgunarsund og lífgun úr dauða dái. Skal hver nemandi hafa lokið þessu námi
áður, eða eigi síðar, en hann lýkur prófi úr barnaskóla, og hafa leyst af hendi
ákveðnar raunir í sundi og björgun samkvæmt reglugerð, sem menntamálaráðu-
neytið setur. Þar sem sundlaugar eru svo nærri skólum, að sundiðkunum verður
við komið samhliða öðru námi, skal ætla þeim tíma á stundaskrá skólanna. Að
öðrum kosti skal kenna sund í námskeiðum, og skal hver nemandi eiga kost á sem
næst þriggja vikna sundkennslu.

í öðrum skólum en barnaskólum skulu nemendur iðka sund, nema þeir teljist
til þess óhæfir að dómi skólalæknis. enda eigi þeir kost á sundkennslu og aðgang
að sundlaug. Skulu nemendur leysa af hendi prófraunir, er miðist við aldur þeirra
og þroska. Menntamálaráðuneytið setur nánari ákvæði um þetta í reglugerð.

Þar, sem sækja þarf langt til sundnáms, skal ríkissjóður taka þátt i ferða-
kostnaði nemenda, eftir reglum, sem menntamálaráðuneytið setur.

14. gr.
í öllum skólum skal leggja áherzlu á það, að nemendur fái tækifæri til þess að

stunda íþróttir úti, eftir því sem fært þykir og staðhættir leyfa. Þá skal og stuðla
að því, að nemendur iðki íþróttir í tómstundum sínum. Enn fremur skulu piltar
í öllum skólum eiga kost á tilsögn í glímu.

15. gr.
Menntamálaráðuneytið setur, að fengnum tillögum íþróttanefndar og íþrótta-

fulltrúa, ákvæði um tilhögun og stundafjölda íþróttaiðkana í skólum. Nemendum
þeim, sem að dómi skólalæknis þarfnast sérstakrar sjúkraleikfimi, skal þar sem
því verður við komið séð fyrir slíkum æfingum á vegum skólans. Enn fremur skal
sjá nemendum þeim, sem að dómi skólalæknis eru eigi færir um að taka þátt í
hinum almennu .íþróttaiðkunum skólans, fyrir líkamsæfingum við þeirra hæfi, eftir
því sem fært þykir.

16. gr.
Í öllum barnaskólum og öðrum almennum skólum skal fara fram kennsla í

heilsufræði. Leggja skal sérstaka áherzlu á fræðslu um heilsuvernd, gildi íþrótta
og skaðsemi eiturnautna.

17. gr.
Menntamálaráðuneytinu er heimilt að láta gera íþróttamerki fyrir skóla, sam-

kvæmt reglugerð, sem það setur. Merkin skulu allir skólanemendur eiga kost á að fá
fyrir lágt verð, er þeir hafa unnið tilskilið afrek og náð tilskilinni leikni.

IV. KAFLI
Um réttindi til íþréttakennslu.

18. gr.
Enginn getur starfað sem kennari í íþróttum við skóla, né rekið íþróttakennslu

sem atvinnu, nema hann hafi öðlazt íþróttakennararéttindi.
Þeir íslenzkir ríkisborgarar, er að dómi menntamálaráðuneytisins hafa öðlazt

íþróUakennararéttindi við viðurkennda íþróttakennaraskóla erlendis, skulu hljóta
full réttindi sem íþróttakennarar, ef nám þeirra og próf samsvara kröfum Íþrótta-
kennaraskóla íslands um íþróttakennarapróf.

Heimilt er menntamálaráðuneytinu að veita undanþágu frá ákvæðum þessarar
greinar, ef í hlut eiga menn, sem um stundarsakir eru ráðnir til þess að hafa íþrótta-
kennslu með höndum hjá skólum eða félögum, enda komi samþykki stjórnar
Íþróttakennarafélags Íslands til.

19. gr.
Við Íþróttakennaraskóla íslands skal starfrækja leiðbeinendadeild, sem veiti

takmörkuð réttindi til leiðbeininga um iðkun eða þjálfun í einni eða fleiri íþrótta-
greinum hjá félögum, stofnunum eða einstaklingum.

Heimilt er héraðsskólum. svo og 1. S. 1. og U. M. F. 1. að starfrækja slíkar sér-
deildir.

Nám í deildum þessum veitir að öðru leyti engin kennararéttindi.

V. KAFLI
Um frjálsa íþróttastarfsemi.

20. gr.
íþróttastarfsemi utan skólanna er falin frjálsu framtaki landsmanna, og fer

fram í félögum og sem einstaklingsstarf, með þeim stuðningi, sem veittur er sam-
kvæmt lögum þessum. Íþróttasamband Íslands el. s.t.: er æðsti aðili um frjálsa
íþróttastarfsemi áhugamanna í landinu og kemur fram erlendis af Íslands hálfu í
íþróttamálum, nema að því leyti, sem ríkisstjórnin kann að velja til þess fulltrúa
sjálf.

Öll opinber íþróttakeppni skal fara fram samkvæmt reglum, er 1. S. í. setur,
enda séu þær ætíð í samræmi við alþjóðaíþróttareglur. ÞÓ getur íþróttanefnd mælt
svo fyrir, að enginn megi taka þátt í keppni í tilteknum íþróttagreinum, nema
læknir hafi áður skoðað hann.

21. gr.
Landið skiptist í íþróttahéruð eftir legu og aðstöðu til samvinnu um íþrótta-

iðkanir. Íþróttanefnd annast skiptingu þessa í samráði við í. S. í. og U. M. F. í.
Íþróttanefnd og íþróttafulltrúi skulu vinna að því, að allir aðilar um íþróttamál í
íþróttahéraði hverju bindist samtökum um hagsmuni sína. Þar sem aðilar þessir
hafa eigi myndað slík samtök, skal íþróttanefnd skipa þriggja manna stjórnar-
nefnd í héraði hverju. Skal einn nefndarmanna skipaður samkvæmt tilnefningu
1. S. í., annar samkvæmt tilnefningu U. M. F. 1. og hinn þriðji samkvæmt til-
nefningu menntamálaráðuneytisins. Nefndin skiptir sjálf með sér verkum. Formaður
er umboðsmaður íþróttanefndar og íþróttafulltrúa í héraði sínu. Eigi þiggur hann
laun fyrir það starf.

Þá er héraðssamtök íþróttaaðila hafa myndazt tekur stjórn þeirra við starfi
nefndarinnar.

22. gr.
Til þess að félög séu viðurkennd til styrkveitinga samkvæmt lögum þessum,

verða þau að uppfylla eftirfarandi skilyrði:
1. Inntaka manna í þau sé ekki bundin skilyrðum um trúar- eða stjórnmála-

skoðanir.
2. Allir félagsmenn séu skyldir að greiða iðgjöld í sjóði félaganna.
3. Félögin séu í í.s. í. eða U. M. F. í., greiði þeim tilskilin gjöld, sendi árlegar

fyrirskipaðar skýrslur og séu a. m. k. tveggja ára gömul.
4. Félögin hafi lækniseftirlit með íþróttamönnum sínum, eftir því sem við verður

komið.

5



VI. KAFLI
Ýmis ákvæði.

23. gr.
Skylt er bæjar-, sveitar- og sýslufélögum að leggja til endurgjaldslaust hentug

lönd og lóðir undir íþróttamannvirki, sem styrkt eru úr íþróttasjóði eða íþrótta-
nefnd viðurkennir. Heimilt er að taka land til þessa eignarnámi, ef þörf krefur.

24. gr.
Ef félag eða skóli, sem fengið hefur styrk úr ríkissjóði eða íþróttasjóði til

mannvirkja eða íþróttatækja. leggst niður, skulu þessar eignir þess renna til íþrótta-
sjóðs, nema öðruvísi sé ákveðið í samþykktum eða reglugerðum. Íþróttanefnd sér
um, að þær komi að notum til íþróttaiðkana á þeim stað, sem þær eru, eftir því
sem ástæður leyfa. Íþróttamannvirki, sem styrk hefur hlotið úr íþróttasjóði, má
hvorki gefa né selja, nema samþykki íþróttanefndar komi til, enda endurgreiðist
þá til íþróttasjóðs sú styrkupphæð. sem veitt hefur verið til viðkomandi íþrótta-
mannvirkis.

25. gr.
Viðurkenndir skólar og íþróttafélög skulu hafa forgangsrétt að notkun íþrótta-

mannvirkja og tækja, sem þegar eru til í landinu, eða byggð kunna að verða, að
því leyti, sem eigendur nota þau ekki til íþróttaiðkana, enda sé greitt fyrir það
sanngjarnt verð.

26. gr.
Ágreiningi, sem rísa kann út af skilningi á lögum þessum eða framkvæmdum

þeirra, skal skjóta til úrskurðar íþróttanefndar, nema svo sé vaxinn, að hann heyri
undir dómstóla.

27. gr.
Lög þessi öðlast þegar gildi. Með þeim eru úr gildi numin íþróttalög nr. 25 12.

febrúar 1940.

Athugasemdir við lagafrumvarp þetta.

Hinn 23. júlí 1951 skipaði þáverandi menntamálaráðherra, Björn Ólafsson,
þriggja manna nefnd til þess að endurskoða íþróttalögín, nr. 25 frá 12. febrúar
1940. Áttu sæti í nefndinni þeir Sigurður Bjarnason, alþm., sem var formaður
nefndarinnar, Benedikt G. Wáge, forseti Íþróttasambands Íslands, og Þorsteinn
Einarsson, íþróttafulltrúi.

Nefndin lauk störfum í nóvembermánuði í fyrra og skilaði þá til menntamála-
ráðuneytisins drögum að frumvarpi til nýrra Iþróttalaga ásamt greinargerð.

Málið var síðan tekið til athugunar í ráðuneytinu og gerðar nokkrar breyt-
ingar á frumvarpinu. Voru þær bornar undir nefndina og féllst hún á flestar
þeirra. Greinargerð nefndarinnar fer hér á eftir, en skotið er inn í hana athuga-
semdum varðandi þær breytingar, sem ráðuneytið hefur gert á frumvarpinu og
nefndin hefur ekki getað fallizt á.

Um I. kafla.
Í annarri málsgrein 3. gr. felst sú breyting, að með embætti íþróttafulltrúa rík-

isins sé farið sem önnur embætti, þ. e. að sá einstaklingur, sem ræðst til starfsins,
geti hlotið skipun. Breytingartillaga varðandi þetta atriði hefur borizt frá Íþrótta-
kennarafélagi íslands og íþróttanefnd ríkisins. Rökstuðningur þessara aðila er sá,
að vart muni vera hægt að fá einstakling til þess að takast á hendur svo erilsamt
starf og vera aðeins ráðinn í það til þriggja ára. Nefndin hefur því talið eðlilegt,
að fyrrgreind breyting yrði gerð í 3. gr. laganna.

Aðrar greinar þarfnast eigi skýringa.

6



II. kafli. Um íþróttasjóð.
Um 5. gr.

Breytingin felst í því einu, að gert er ráð fyrir, að sjóðurinn sé starfandi.

Um 6. gr.
Breytingarnar felast í þrennu:

a. Þar sem rætt er í greininni um "kunnáttumenn" er lagt til að komi "iðnaðar-
menn". Heynslan hefur sýnt, að eigi er hægt að fá vinnu þeirra framlagða sem
þegnskaparvinnu. en hér er eigi átt við vinnu verkfræðinga, þar sem þeirra
vinna telst til sérfræðilegrar aðstoðar og greiðist að fullu úr íþróttasjóði.

b. Í staðinn fyrir orðin "til íþróttaskóla" komi: til íþróttakennslu, og er þar átt
við íþróttakennslu í ungmenna- eða íþróttafélögum. Íþróttaskólar þeir, sem
reknir eru hér á landi nú, eru: Íþróttaskóli Jóns Þorsteinssonar í Reykjavík,
Íþróttaskóli Sigurðar Greipssonar í Haukadal, Íþróttakennaraskóli Íslands að
Laugarvatni og Skíðaskóli Skíðafélags Ísafjarðar. Skóli Sigurðar Greipssonar
og Íþróttakennaraskóli Íslands njóta sérfjárveitinga á fjárlögum, en hinir hafa
notið lítils háttar stuðnings úr íþróttasjóði. Vegna þessa þykir rétt að binda
heimildina við almenna íþróttakennslu.

c. Rétt þykir, þar sem í greininni er rætt um rekstrarkostnað félaga, að taka út
úr kostnað við íþróttakennsluna, bæði laun og kostnað við rekstur mannvirkja,
og fá skýrt fram, að þessi kostnaðarliður sé styrkhæfur, því að eftir því sem
íþróttakennslan verður meiri vaxa íþróttaiðkanirnar.

Um 7. gr.
Þar sem skólar njóta byggingarstyrks úr ríkissjóði samkv. fræðslulögum,

þykir eigi rétt, að þeir eigi einnig rétt til styrkja úr ríkissjóði samkv. íþróttalögum.
Reynslan er einnig sú, að skólar hafa ekki notið styrks úr sjóðnum, hvorki til tækja
né bygginga. Nefndin leggur því til, að orðin "og skólar" í gr. falli niður.

Um 8. gr.
Málsliðum greinarinnar er fækkað úr 5 í 3. Er með því reynt að gera orðalag

hennar skýrara. Síðasta málsgrein greínarinnar á samstætt með ákvæði 9. greinar
og virðist vera reglugerðaratriði og á því frekar heima í 9. gr., þar sem talin eru
upp atriði, er hún skuli fjalla um. Þá er lagt til, að við greinina bætist ákvæði um
það, að hve miklum hundraðshluta ríkissjóður getur tekið þátt í byggingarkostnaði
íþróttamannvirkja. Nefndin álítur, að íþróttamannvirki njóti ekki jafnréttis við
félagsheimili eða skóla meðan eigi er kveðið á um það í lögum, hve miklu styrkur
ríkissjóðs nemur. Reynsla íþróttanefndar ríkisins hefur einnig sýnt, að aðilar geta
fengíð lán til bygginga félagsheimila vegna þátttökuákvæðis í lögum um félags-
heimili, en alls ekki lán til íþróttamannvírkja, vegna þess að íþróttalög fela eigi
i sér neitt slíkt ákvæði. íþróttanefnd ríkisins setti sér þegar í upphafi reglur um
styrkhlutföll til hinna ýmsu tegunda íþr ótt amannvirkj a og byggði þær gerðir sínar
á þeim fordæmum, sem urðu t. d. um 1930, er fé var veitt á fjárlögum til bygginga
sundlauga á heitum stöðum og stuðningur ríkissjóðs gat numið allt að helmingi
kostnaðar, og að úr ríkissjóði voru veitt 40% til byggingar Sundhallar Reykjavíkur.

Nefndin hefur því talið eðlilegt að leggja til, að ákveðið verði í lögum, að þátt-
taka ríkissjóðs í byggingarkostnaði íþróttamannvirkja geti numið allt að 40%,
enda styðst það við þá venju, sem þegar hefur skapazt.

Ráðuneytið hefur ekkert við þetta ákvæði frv. að athuga, en bendir á, að hér er
aðeins um hámark styrkveitinga að ræða og ekki ér skylt að veita svo háan styrk.
Fær það því ekki skilið, að ákvæðið muni miklu breyta um lánveitingar út á íþrótta-
mannvirki.

Um 9. gr., er var áður 10. gr.
Greinin er orðuð ákveðnar og nánar kveðið á um hina sérfræðilegu aðstoð.

Reynslan hefur sýnt, að nauðsynlegt er vegna eftirlits með framkvæmdum, að öll
forsögn um verkfræðileg atriði fari um hendur íþróttanefndar. Með því fæst mest
öryggi fyrir því, að verkfræðilegar teikningar séu gerðar og allur undirbúningur
íþróttamannvirkja sem fullkomnastur.

Um 10. gr., sem var 9. gr.
Hér eru felld í eina grein þau ákvæði, sem varða setningu reglugerðar. Efni

9. greinar er tekið upp að öllu leyti og bætt við greinina síðustu málsgrein 8. greinar.

III. kafli. Um íþróttir í skólum.
Um 12. gr.

Nefndinni þótti rétt að sú skylda yrði lögð á herðar þeim aðilum, sem byggja
heimavistarskóla, að skólinn teljist eigi fullbúinn nema byggt sé við hann fimleika-
hús. Að vísu hafa fimleikahús verið byggð samhliða öðrum byggingum, þegar
byggðir hafa verið héraðsskólar, en öðru máli hefur gegnt með barnaskóla. Nefndin
álítur, að nauðsyn beri til að festa ákvæði um þetta í lögum.

Um 13. gr.
Breytingar við þessa grein felast í því, að þar sem börn ljúka nú fyrr barna-

prófi en við 14 ára aldur, þá sé kveðið á um það í lögum, að börn skuli ljúka til-
skildu sundprófi áður, eða eigi síðar en þau ljúka prófi úr barnaskóla. Reynslan
hefur einnig sýnt, að sundskyldan verður bezt framkvæmd meðal aldursárganganna
10-12 ára. Þar sem senda verður börnin til sundnámskeiða að vorinu, verður
erfiðara að missa þau frá vorverkum eftir því sem þau eldast og eins er oft vand-
kvæðum bundið að halda stúlkum að sundnámi að staðaldri, þegar þær eru orðnar
13-14 ára. Þá leggur nefndin til, að sundnámskeiðin verði lengd um eina viku,
úr 2 vikum í þrjár. Hafa bæði íþróttafulltrúinn, íþróttakennarar og íþróttasamtökin
mælt eindregið með þeirri breytingu.

Þá er ákvæðið um þátttöku í flutningskostnaði nemenda til sundnáms fært í
niðurlag greinarinnar, svo að það eigi skýlaust við nemendur allra skóla. Varðar
þetta í framkvæmd sérstaklega nemendur unglingaskólanna. sem ekki hafa átt rétt
til greiðslu flutningskostnaðar, en hafa þó í flestum tilfellum fengið hann. Þá leggur
nefndin til, að niður sé felld undanþáguheimild frá sundskyldu í niðurlagi grein-
arinnar. Ekkert skólahérað hefur sótt um slíka undanþágu. Ákvæðið auk þess úrelt
orðið.

Um 14. gr.
Orðalagsbreytingar greinarinnar þarfnast eigi skýringar við. Niður er felld

síðasta málsgrein, þar sem eigi eru til aðrar glímureglur en þær, sem 1. S. í. hefur
samþykkt og gefið út.

Um 15. gr.
Niðurlag greinarinnar eins og hún er nú í íþróttalögum felur í sér meginatriði

um íþróttaiðkanir í skólum. Ákvæði greinarinnar mælir ekkert fyrir um það, hvert
skal vera lágmark íþróttaiðkana, né gefur vísbendingu um það, hversu víðtækar þær
skulu vera. Reynslan hefur sýnt, að stundafjöldi til íþróttaiðkana hefur verið að
vissu leyti bitbein, þegar rætt hefur verið um setningu námsskrár fyrir aldurs-
deildir hinna ýmsu skóla. Meginreglan hefur verið sú og þannig er nú mælt fyrir
í gildandi reglugerð, að 10 ára og yngri nemendur skuli njóta tveggja stunda á viku
til fimleika auk sunds og 11 ára og eldri þriggja stunda auk sunds á viku hverri.
Þetta álíta skólamenn, sem þekkja gagnsemi íþróttaiðkana, vera lágmark, en þeirrar
viðleitni hefur orðið vart, að sumir skólamenn hafa viljað færa stundafjöldann
niður úr þessu lágmarki. Nú er aftur á móti sú stefna uppi meðal nágrannaþjóða

okkar, að einni stund á dag skuli varið til íþróttaiðkana hjá hverri bekkjardeild.
Lagði nefndin áherzlu á, að íþróttakennsla hér væri fremur aukin en úr henni
dregið. Nefndin taldi því rétt, að lögfest yrði viss stefnuyfirlýsing í þessu efni og
orðaði upphaf greinarinnar þannig, að stefnt skuli að því, að allir skólar veiti hverjum
nemanda daglega líkamlega þjálfun eða kennslu í íþróttum. Ráðuneytið telur hins
vegar eðlilegra, að ákveðið verði með námsskrá, hversu miklum tíma sé varið til
íþróttaiðkana hverju sinni. Þá telur nefndin rétt að skilja á milli þeirra nemenda,
sem eru vanheilir og þola ekki hinar almennu íþróttaiðkanir, og hinna, sem þarfnast
sjúkraleikfimi vegna vanþroskaöra vöðva eða líkamslýta og að skólunum sé skylt
að sjá þeim fyrir slíkum æfingum. Ráðuneytið telur hins vegar rétt að takmarka
slíka skyldu við staði, þar sem aðstæður eru á þann veg, að slíkri sjúkraleikfimi
verði við komið. Nú er því svo háttað hér á landi, að aðeins nemendur í barna-
skólum Reykjavíkur njóta sjúkraleikfimi á vegum hins opinbera. Reynslan sýnir,
að hér þarf mikilla umbóta við. Hefur nefndin lagt til, að aukin áherzla verði lögð
á sjúkraleikfimi.

Um 16. gr.
Meiri hluti nefndarinnar (S. B. og B. G. W.) leggur til, að 16. gr. laganna falli

niður, en minni hluti hennar (Þ. E.), að hún haldist óbreytt. Meiri hlutinn telur
og styðst þar við álit og umsögn Íþróttakennarafélags Íslands, Íþróttasambands
íslands, Íþróttabandalags Reykjavíkur og fræðslufulltrúa Reykjavíkur, að ákvæði
greinarinnar séu í senn gagnslaus og standi hinni frjálsu félagsstarfsemi margra
íþróttafélaga fyrir þrifum. Á það megi einnig benda, að nemendur hafi fullt frelsi
til þess að iðka ýmislega aðra tómstundaiðju utan skólanna meðan þeir starfa.
Óeðlilegt sé að takmarka þannig rétt skólafólks til þess að stunda íþróttir fram yfir
aðra tómstundaiðju. Hóf'legar íþróttaiðkanir séu þvert á móti líklegasta leiðin til
þess að halda skólaæskunni frá .óhollum lífsvenjum. Minni hlutinn (Þ. E.) tekur
eftirfarandi fram:

Milliþinganefnd sú, sem vann að samningu frumvarps til Íþróttalaga 1938--1940,
setti efni þessarar greinar þegar inn í fyrsta uppkast sitt. Ástæðan fyrir tilkomu
greinarinnar var sú, að undanfarin ár hafði mjög borið á því, að íþróttafélög, sér-
staklega í Reykjavík, kepptust við að ná börnum barnaskólanna til sín. Var keppnin
um börnin það mikil, að Sigurður Jónsson, þáverandi skólastjóri Miðbæjarskólans
í Reykjavik, reis upp gegn þessari keppni um börnin og benti í því sambandi á þessi
sex atriði:
1. Skaðlegt óþroskuðum börnum, að þau finni að um þau sé keppt og að þau

séu mikilvæg.
2. Útivist barna á síðkvöldum, vegna sólmar til kvöldæfinga félaganna, skaðleg

heilbrigði þeirra.
3. Æfingar félaganna ekki sniðnar fyrir óþroskaðan barnslíkama.
4. Nemendur vanmet a skólafimleikana og vanrækja þá, vegna æfinga hjá félögunum.
5. Þau voru þreytt að morgni eftir æfingar kvöldsins áður og nutu sín ekki við

námið.
6. Kennarar skólanna leiddust inn í samkeppni félaganna um börnin og mynd-

uðust af því deilur, sem leiddu af sér úlfúð innan kennaraliðsins.
Skólastjórinn sá ástæðu til þess að skrifa um málið í blöð og ræddi það á

kennarafundum.
Vegna þessa mun milliþinganefndin um íþróttamál, í greinargerð um frum-

varpið, hafa orðað umsögn sína um réttmæti greinarinnar svo:
"Reynslan - einkum hér í Reykjavík, þar sem samkeppni íþróttafélaganna

um fólkið hefur einnig náð til unglinganna - hefur sýnt, að þessarar greinar er
þörf. Skólarnir verða að sjá nemendum sínum fyrir þeim íþróUaiðkunum, sem þeim
eru nauðsynlegar. Er þá engin ástæða til, að nemandi hafi heimild til að vanrækja
þær vegna annarra íþróttaiðkana. Ef íþróttir eru stundaðar i skólum og auk þess
utan þeirra, getur það leitt til ofþjálfunar. Enn eru íþróttaæfingar félaganna oft

á síðkvöldum, en sá tími er ungum skólanemendum ekki holl ur. - Ef skóli sér
nemendum ekki fyrir nægilegum íþróttaiðkunum, verður að gera ráð fyrir, að
skólastjóri veiti leyfi það, sem greinin gerir ráð fyrir."

Þegar ég tók við starfi íþróttafulltrúa 1941, lágu hjá menntamálaráðuneytinu
kærur á hendur vissum íþróttakennurum skólanna, vegna misnotkunar á aðstöðu,
sem sé þeirri, að draga nemendur inn í sérstök félög. Hér var samkeppnin um börn
og unglinga á ferðinni. Þá er ég tók að vinna að auknum íþróttaiðkunum innan
skólanna, varð ég þess áskynja, að skólastjórar voru hræddir um ofæfingu nem-
enda, ef íþrótta nám skólanna væri aukið, og félögin gætu eftir sem áður gert tilkall
til nemenda meðan á skólanámi stæði. Ég tók þá þegar að vinna að framkvæmd
16. greinar. Sú framkvæmd mæltist illa fyrir meðal forráðamanna íþróttafélaganna
og stafaði það fyrst og fremst af misskilningi. Í greininni felast fyrst og fremst
fyrirmæli um samvinnu milli skóla og íþróttafélaga um heill og heilbrigði unglinga.
Til þess að vekja athygli á hinum rétta tilgangi greinarinnar, voru haldnir hér í
Reykjavík margir fundir á árunum 1943-1947 um framkvæmd greinarinnar. Fundir
þessir voru flestir sameiginlegir fyrir skólamenn og íþróUaleiðtoga.

Niðurstaðan varð svo samþykkt sú, er hér greinir:
a. Nemendum 14 ára og eldri sé heimilt að iðka íþróttir í íþróttafélögum, og ber

þeim að tilkynna skólastjóra það.
b. Nemendum 13 ára sé heimilt að iðka sund utan skóla með samþykki skólastjóra,

foreldra og skólalæknis.
c. Nemendur, sem óska eftir að iðka íþróttir utan skóla, sýni vottorð frá skóla-

lækni sínum, er sanni heilbrigði nemandans til þess að taka þátt í auknu
íþróttanámi.
Sú hætta á úlfúð og samkeppni um unglinga, sem var til áður en 16. gr. kom

til framkvæmda, er enn til, og tel ég samkvæmt reynslu minni höfuðnauðsyn, að
greinin haldist áfram í lögunum sem fyrirmæli um samvinnu milli uppalenda. Meiri
hluti þeirra skólamanna, sem fræðslufulltrúi Reykjavíkur leitaði til um álit vegna
16. gr., óskuðu eftir því, að greinin fengi að standa áfram í lögunum (sjá bréf
fræðslufulltrúa til endurskoðunarnefndarinnar ). Þá ábendingu meiri hlutans, að ekki
sé takmörkuð sókn eða fyrirskipað eftirlit með sókn nemenda til annarrar tómstunda-
iðju en íþrótta, tel ég engin meðmæli með niðurfellingu greinarinnar, heldur undir-
tektir við eftirlát semi, sem getur leitt af sér truf'landí áhrif á andlega sem líkamlega
velferð nemenda og búið í haginn fyrir rótleysi.

Lagt er til, að 18. grein laganna falli niður vegna ákvæða í lögum um breytingu
á lögum um Háskóla íslands nr. 21 í febrúar 1936 (breytingin samþykkt sem lög
frá Alþingi 16. júní 1941).

Um 17. gr., sem verður 19. gr.
Breytingin þarfnast eigi skýringar við.

IV. kafli. Um íþróttakennslu.
Um 18. gr., sem var áður 20. gr.

Breytingar á greininni stafa af því, að lagt er til, að niður falli öll ákvæði, sem
varða íþróttakennarapróf, þar sem þar um gilda lög frá 12. marz 1947 - kaflinn um
Íþróttakennaraskóla Íslands í lögum um menntun kennara.

Lagt er til, að 21. grein laganna falli niður vegna laga um menntun kennara
frá 12. marz 1947.

Um 19. gr., sem var áður 22. gr.
í upphaflegu lögunum um íþróttakennaraskóla íslands frá 1942 var gert ráð

fyrir, að skólinn starfaði í tveimur deildum. Í fyrsta lagi deild, sem menntaði
einstaklinga til þess að hafa íþróttakennslu að atvinnu (kennaradeild), og i öðru
lagi deild, sem veitti áhuga fólki um íþróttir tilsögn um, hversu það gæti leiðbeint

um þjálfun og æfingar (leiðbeinendadeild). Starfsemi skólans hefur ávallt verið
miðuð við þetta tvíþætta hlutverk og er það í samræmi við þróun slíkra mála i
nágrannalöndum okkar.

Leiðbeiningardeildir eru taldar engu þýðingarminni en kennaradeildir, t. d. hafa
Danir byggt nokkra sérstaka skóla yfir slíkar leiðbeinendadeildir, sá nýjasti er
"Gymnastikhöjskolen" í Sönderborg í Suður-Jótlandi. Þar sem ákvæði um slíka
leiðbeiningardeild var fellt úr lögum um íþróttakennaraskóla Íslands (lög um
menntun kennara frá 12. marz 1947), þykir nefndinni rétt að taka ákvæðið upp í
íþróttalög, enda margar áskoranir borizt frá íþróttahreyfingunni um stofnun og
rekstur slíkrar deildar. Þá þykir nefndinni rétt, að skýlaus ákvæði séu í lögum um
það, að í. S. 1. og U. M. F. 1. megi starfrækja sérdeildir til menntunar leiðbeinendum
(þjálfurum), og að heimildin, sem var í íþróttalögum til handa héraðsskólum. megi
haldast.

Lagt er til, að 23. grein laganna falli niður vegna þess, að íþróttir eru þegar
orðnar námsgrein í Kennaraskóla Íslands samkv. lögum um menntun kennara frá
12. marz 1947.

V. kafli. Um frjálsa íþróttastarfsemi.
Um 21. gr., sem var áður 25. gr.

A greininni eru aðeins gerðar orðalagsbreytingar, vegna þess að skipting landsins
í íþróttahéruð hefur farið fram.

VI. kafli. Ýmis ákvæði.
Um 24. gr., sem var áður 28. gr.

Nefndin telur rétt, eins og íþróttanefnd ríkisins gerir tillögu um, að við greinina
bætist ákvæði, sem útiloki þann möguleika að íþróttamannvirki séu gefin eða seld,
án þess að nefndin samþykki og ef slíkt samþykki er veitt, þá endurgreiðist sú
styrkupphæð. sem veitt hefur verið til mannvirkisins úr íþróttasjóði.

Um 27. gr., sem var áður 31. gr.
Síðasta málsgrein falli niður, þar sem sá frestur, sem um ræðir í greininni,

er liðinn og eigi þykir ástæða til þess að taka upp neitt ákvæði, sem gangi i svip-
aða átt.

Önnur breyting greinarinnar leiðir af heildarendurskoðun laganna.

Nefndin vill að lokum taka fram, að innan hennar var nokkuð rætt um 24. grein
nílgildandi íþróttalaga. um frjálsa íþróttastarfsemi áhugamanna. Fyrir lágu yfir-
lýsingar frá stjórn 1. S. 1. og stjórn íþróttakennarafélags Íslands um, að þessir aðilar
teldu æskilegt, að eitt íþróttasamband væri í landinu. Nefndin taldi ekki fært á
þessu stigi málsins að gera tillögu um breytingu, er miðaði í þessa átt, en áleit hins
vegar að farsælast hefði verið, að ein íþróttaforysta hefði verið í landinu frá því
að skipulögð íþróttastarfsemi hófst.

Er æskilegt, að þróunin í þessum efnum verði sú, að ein íþróttaforysta myndist.
Hins vegar sé ekki fært að beita lögþvingun til þess að koma á slíkri sameiningu.

